
Организатор: ПАДЕЛ ФЕДЕРАЦИЈА НА МАКЕДОНИЈА 

Технички организатор: Падел клуб Куманово 

Место: ММ СПОРТ , Куманово 

Датум: 15-16 – август 2026 

Категории: Машки парови / Женски парови / Мешани парови 
 

Член 1 – Општи одредби 
Национално првенство во падел (во натамошниот текст: Првенството) е официјален натпревар 
организиран од Падел Федерацијата на Македонија (МПФ) во согласност со Програмата за развој 
на падел спортот во Македонија. 
Натпреварот е отворен – право на учество имаат сите парови (машки, женски, мешани) 
регистрирани согласно овие пропозиции, без ограничување на бројот на пријавени учесници. 
Натпреварот се организира со двојна класификација: 

•​ Генерален победник – без оглед на членство во клуб (отворено за сите учесници) 
•​ Клупско рангирање – исклучиво за играчи членови на клубови регистрирани при МПФ 

 

Член 2 – Технички организатор 
Технички организатор на Прво национално првенство во падел е Падел клуб Куманово, кој ги 
обезбедува: 

•​ Терените за одржување на натпреварот 
•​ Судиите и техничкиот персонал 
•​ Потребната опрема (топчиња, мрежи, скорборд) 
•​ Административна поддршка при регистрација и жеребување 

    



 

•​ Медицинско лице – дефибрилатор и прва помош 
Техничкиот организатор е должен да обезбеди минимум 2 терени за истовремено одржување на 
мечови. 

Член 3 – Право на учество 

3.1 Генерална конкуренција 
Право на учество во генералната конкуренција имаат сите играчи (мин. 16 години) под услов да: 

1.​ Пополнат пријавен формулар најдоцна до рокот за пријавување 
2.​ Платат котизација за учество 
3.​ Потпишат изјава за прифаќање на правилникот за натпреварување 

3.2 Клупска конкуренција 
Во клупското рангирање учествуваат автоматски сите парови во чиј состав се ДВАТА играчи 
членови на ист клуб регистриран при МПФ. Клубот мора да има уплатено членарина за тековната 
година. 
Еден клуб може да пријави неограничен број парови. Во клупскиот пласман се засметуваат 
резултатите на сите парови на клубот (систем на бодови – види Член 7). 

Член 4 – Категории 
Категорија Состав Напомена 

Машки парови (МП) 2 машки играчи Отворена категорија – сите возрасти 

Женски парови (ЖП) 2 женски играчки Отворена категорија – сите возрасти 

Мешани парови 
(МИКС) 

1 машко + 1 женско Отворена категорија – сите возрасти 

Јуниори (У18) машки/женски Под 18 години 

 
Доколку бројот на пријавени парови во одредена категорија е помал од 4 (четири), 
организациониот одбор го задржува правото да ја споји со друга категорија или да ја откаже, а 
учесниците да им бидат вратени котизациите. 

Член 5 – Пријавување и котизација 

5.1 Рок за пријавување 
Пријавите се поднесуваат исклучиво преку официјалниот онлајн формулар на МПФ или по 
е-пошта на: padelmkd@gmail.com  
Краен рок за пријавување: 7 (седум) дена пред одржувањето на натпреварот. 
Пријавите по истекот на рокот нема да бидат прифатени освен доколку организациониот одбор 
одлучи поинаку. 

5.2 Котизација 

Категорија Котизација по пар Рок за уплата 

Машки / Женски / Мешани 
парови 

3000 МКД До рокот за пријавување 

 
Уплатата се врши на сметката на техничкиот организатор. По извршената уплата, потврдата за 
уплата се доставува заедно со пријавата. 
Котизацијата е неповратна по истекот на рокот за пријавување, освен во случај на повреда 
потврдена со лекарска документација. 

Член 6 – Систем на натпреварување 

6.1 Формат 
Форматот на натпреварувањето зависи од бројот на пријавени парови по категорија и се 
определува после затворањето на пријавувањето: 

Бр. парови Формат 

4 – 8 Групна фаза (1 или 2 групи) + директна елиминација (полуфинале + финале) 

9 – 16 2–4 групи со фаза на групи + елиминациска фаза 

17+ Главен жреб со директна елиминација 

6.2 Правила за игра 
Натпреварот се игра според официјалните правила на Светската падел федерација (FIP) со 
следниве локални одредби: 

 
•​ Мечевите се играат: во 2 добиени сетови без предност, при резултат 1:1 во сетови, се игра 

тај-брејк до 10 поени 
•​ Топчиња: официјални топчиња одобрени од FIP – обезбедува техничкиот организатор 
•​ Загревање: 5 минути пред мечот на терен 
•​ Доцнење: пар кој закасни повеќе од 10 минути губи 1 сет; повеќе од 20 минути – мечот 

Член 7 – Рангирање 

7.1 Генерален победник 
Генерален победник по категорија е парот кој го освои финалниот меч. Пласманот се утврдува: 

•​ 1. место: Победник на финалето 
•​ 2. место: Финалист 
•​ 3. место:  Поразените полуфиналисти ќе одиграат натпревар за освојување на третото место 
•​ Натамошен пласман: според фазата на елиминација 

 



 

7.2 Клупско рангирање 
Клупското рангирање се формира врз основа на бодови освоени од сите пари на клубот во 
генералната конкуренција: 

Пласман на парот Бодови (по пар) Клупски бодови 

1. место (финале) 100 100 

2. место (финале) 70 70 

3. место (полуфинале) 50 50 

(полуфинале) 40 40 

Четвртфинале 30 30 

Осминафинале 15 15 

Групна фаза / прв круг 5 5 
 
Клупскиот пласман се одредува по вкупниот збир на бодови на сите парови на клубот, во сите 
категории. При изедначен број на бодови, предност има клубот со повеќе парови во повисока фаза. 

Резултатите постигнати на Државното првенство ќе бидат евидентирани од Падел Федерацијата на 
Македонија и ќе претставуваат основа за формирање на официјалната национална ранг-листа на 
играчите. 

Националната ранг-листа ќе се користи за потребите на носители на натпревари, селекција на 
репрезентативни состави и учество на меѓународни натпревари и првенства организирани од FIP и 
FEPA, согласно важечките правила и критериуми на Федерацијата. 

Член 8 – Награди и признанија 
•​ Генерален победник (по категорија): Трофеј + Медали + Официјална диплома на МПФ 
•​ 2. место: Медали + Официјална диплома на МПФ 
•​ 3. место: Медали + Официјална диплома на МПФ 
•​ Клупски победник: Пехар + Диплома на МПФ 

 
Парични награди ќе бидат определени доколку бројот на пријавени парови го надмине прагот од 30 
парови вкупно. Решението донесува Управниот одбор на МПФ по затворање на пријавувањето. 

Член 9 – Судење и протести 
Натпреварот го раководи Главен судија именуван од МПФ. Судиите на поединечните мечови се 
обезбедени од техничкиот организатор. 

 

 



 

 

9.1 Протести 
4.​ Протест може да поднесе капитенот на парот (еден од двајцата играчи) 
5.​ Протестот се поднесува писмено до Главниот судија веднаш по завршувањето на мечот или 

за време на паузата (не за време на поен) 
6.​ Одлуката на Главниот судија е конечна на денот на натпреварот 
7.​ Жалба до Дисциплинската комисија на МПФ може да се поднесе во рок од 48 часа по 

завршувањето на натпреварот – со доказна документација 

Член 10 – Дисциплина 
Сите учесници, тренери и придружни лица се должни да го почитуваат Кодексот на однесување на 
МПФ. 

•​ Предупредување (жолт картон): за несоодветно однесување 
•​ Казен поен (портокалов картон): повторено несоодветно однесување 
•​ Дисквалификација (црвен картон): груб прекршок, физички инцидент или навреди 

Дисквалификуваниот пар нема право на поврат на котизацијата и може да биде суспендиран од 
натпреварувањата на МПФ. 

Член 11 – Здравје и безбедност 
•​ Секој учесник учествува на своја одговорност и ризик 
•​ Се препорачува медицинско уверение за способност за спортско натпреварување 
•​ Техничкиот организатор е должен да обезбеди медицинско лице на терен 
•​ МПФ не е одговорна за повреди настанати за време на натпреварот 
•​ Се препорачува  поседување приватно здравствено осигурување 

Член 12 – Завршни одредби 
Овие пропозиции ги донесе Управниот одбор на Падел Федерацијата на Македонија и се 
задолжителни за сите учесници. 
Сите прашања кои не се опфатени со овие пропозиции ги решава Организациониот одбор во 
согласност со правилниците на МПФ и FIP. 
За сите прашања и дополнителни информации, обратете се на: 

•​ Е-пошта: padelmkd@gmail.com  
•​ Веб: www.padelfederation.mk 

ПАДЕЛ ФЕДЕРАЦИЈА НА МАКЕДОНИЈА 

